
Roza NIYOZMETOVA
Toshkent davlat o‘zbek tili va adabiyoti
universiteti professori,
pedagogika fanlari doktori

ASAR QAHRAMONLARI INSONIY FAZILATLARNI O‘RGANISH VOSITASI
SIFATIDA

Magqolada adabiyot darslarida asar qahramonlarining shaxsiy sifatlarini o ‘rganish, o‘quvchini
ma 'naviy jihatdan boyitishga, badiiy matn ustidagi ishlarni to‘g’ri tashkil etish va amalga oshirishda
erishiladigan dars turlari haqida fikr yuritiladi.

Kalit so‘zlar: asar qahramoni, shaxsiy sifatlar, fazilat, ijtimoiy munosabatlar, metod, usul, adabiy
tayyorgarlik, mustaqil va tanqidiy fikrlash, muammoli ta’lim, badiiy idrok.

B cmambe paccmampusaiomes, munvt ypoKo8, KOmopble MOICHO U381eUb HA YPOKAX TUmepamypbl OJisl
UZYHeHUsl TUYHBIX KaYeCms 2lIA6HbIX 2epoes, 0YX08H020 0002ayeHus Yyumames, a makaice OJisk OP2aHUu3ayuu
U npogedeHUst pabomvl Ha0 XyO00HCeCMBEHHBIM MEKCHIOM.

Knwouesvie cnosa: ziasmviii 2epoil, IUYHOCMHbIE KAYECMBA, Kauecmed, COYUalbHvle OMHOULeHUS,
Memoo, Memoo, IUmMepamypHas No020MOGKA, He3A6UCUMOE U KPUMUYECKoe MblulleHue, npodieMHoe
00yueHuUe, Xy00dCeCmBEeHHOE GOCNPUSIMUE.

The article discusses the types of lessons that can be learned in literature lessons to study the personal
qualities of the protagonists, to enrich the reader spiritually, and to organize and carry out the work on the
literary text.

Key words: protagonist, personal qualities, qualities, social relations, method, method, literary
preparation, independent and critical thinking, problem-based learning, artistic comprehension.

Kirish. Yozuvchi adabiy asarda odamlar o‘rtasidagi turli-tuman murakkab ijtimoiy-estetik
munosabatlarni, odamlarning turli xil fazilatlarini, hayotning turfa lavhalarini o‘zida mujassamlashtirgan
gahramonlar obrazlari orgali tushuntirishga, inson hayoti, taqdiri shu munosabatlarda namoyon bo‘lishini
anglatishga harakat qiladi va badiiy tasvir vositalari yordamida yaqqol anglashiladigan qiladi. Bu
jarayonlar bevosita va bilvosita amalga oshadigan muloqot tarzida ro‘yobga chiqariladi. Bunda har bir
insonga xos fazilatlar, xulg-atvor umumlashmasi tariqasida yaratiladigan obrazlar muhim rol o‘ynaydi,
ayni paytda asar qahramonlarining bir-biriga beradigan baholari, ularning xatti-harkakatlariga
munosabatlari, yozuvchining tushuntirishlari shaklida yana ham oydinlashadi, badiiy adabiyotga xos badiiy
tasvirlar eng muhim omil — estetik tuyg’ularda o‘z aksini topadi. Mavjud, shuningdek, endi yaratilayotgan,
yaratiladigan qanchadan-qancha asarlar ana shu masalalarga bag’ishlanadi. Bu narsa ijtimoiy munosabatlar
cheksiz, nihoyatda rang-barang ekanligini ko‘rsatadi.

Asosiy qism. Bugungi kunda yuksak badiiy qiymatga ega asarlardagi gahramonlar obrazlari
misolida yoshlarni ijtimoiy munosabatlar mazmuni, chunonchi, yaxshilik va yomonlik, ezgulik va qabohat
kabi talay tushunchalarning mohiyati bilan tanishtirish jarayoni amalga oshirilmoqda. Odamlar o‘rtasidagi
murakkab, ibratli, saboq olsa arziydigan ijtimoiy munosabatlar, shaxslarga xos axloqiy, intellektual
fazilatlarini anglash, aniqlash, farqlash, mos so‘z topib atash, odatda, katta qiyinchiliklar tug’diradi.
O‘quvchilarda bularni anglash layoqatini shakllantirish: muallifning so‘ziga, qahramonlarning bir-birlariga
beradigan baholariga tayanish, xulg-atvoriga o‘z munosabatini ifodalash kabi ko‘nikmalar ijtimoiy
munosabatlarning tub sabablarini tushunishdan tashqari, turfa tushunchalardan mosi bilan atash imkonini
beradi, shuningdek, o‘qgituvchining ta’limiy tadbirlari orqali joriylanadi.

Demak, ijtimoiy munosabatlarni, shaxsning xislatlarini ochuvchi so‘zlarni asar qahramonlarining
xatti-harakatlari, xulg-atvori orqali anglash va so‘z topib atash ular anglatgan tushunchalarni bilish
imkonini beradi. Lekin kichik yoshdagi o‘quvchilarning bunday so‘z boyligi chegaralangan bo‘ladi.
Shuning uchun maktabda bunday tushunchalar maxsus o‘rganish ishlari rejali sur’atda amalga oshirilmog’i
lozim. O‘quvchi asar qahramonining xulg-atvori, odamlar bilan muloqoti, shaxsiy fazilati misolida hayot
maktabini o‘rganish vaziyatiga tushadi. “Xislatni to‘g’ridan-to‘g’ri atash bola tomonidan ularni
gahramonning xulgidan yoki kechinmalaridan ajratishga doir maxsus urinishlarni talab etmagan holda
oson o‘zlashtirilishi kerakday tuyuladi. Lekin shaxsning fazilatlarini shunchaki atash yosh kitobxonga
ta’sir eta olmaydi va uning yodida qolmaydi” [1]. L.N.Rojinaning aniqlashicha, axloqiy va irodaviy
fazilatlardan shaxsiy g’urur hissi, g’urur, burch va mas’uliyat tuyg’usi, sabr-togat, o‘zini tuta olish, maqgsad
sari intilganlikni tushunish uchun ancha qiyin bo‘lib chiggan.

194

O‘qituvchi o‘quvchilarni u yoki bu adabiy qahramonning xulg-atvorini, shaxs sifatidagi fazilatlarini
anglash sari yetaklab borar ekan, ularga ushbu gahramonning o‘z xatti-harakatlaridan ko‘zlagan motivlari
va magsadlarini chuqurroq tushunib olishga, qahramon obrazini teran va asarda tasvirlanganiga mos
ravishda idrok etishga yordam berishi kerak. Qahramon o°z xulg-atvoridagi ba’zi jihatlar bilan kitobxonda
o‘ziga nisbatan mehr-muhabbat uyg’otsa ham, unga nimaga taqlid qilish va nimaga taqlid gilmaslik lozim
bo‘lgan tomonlarini ajratish masalasida yordam berish kerak.

Ma’lumki, o‘smir yoshida odamlar orasidagi munosabatlarga qiziqish yuzaga keladi. Bu davrda
ijjtimoiy munosabatlar kechinmalar uyg’otibgina qolmay, anglash va o‘ylash predmetiga ham aylanadi.
Lekin o‘smirlar asar qahramonida yuz berayotgan jismoniy va aqliy, axloqiy o‘zgarishlar tufayli o‘zlarida
yuzaga kelayotgan kechinmalarni ba’zan tushunmaydilar yoki yetarlicha tushunib yetmaydilar.

Asar qgahramonlari kitobxonga tengdosh bo‘lsalar, uni qahramonlarning bir-birlariga yordam
berishga tayyorligi, bir-biriga bergan so‘zlarining ustidan chiqishga harakat qilishlari, rostgo‘ylikka
intilishlari va boshqa fazilatlari o‘ziga tortadi, ayrim salbiy xislatlari ularni ranjitadi, ana shu xislatlarga
qarshi turish tuyg’usini uyg’otadi.

Asar qahramoni fazilatlarini o‘rganish ishi o‘quvchini ma’naviy jihatdan boyitishiga shubha yo‘q.
Lekin uning o‘z o‘lchovlari borligini ham unutmaslik kerak. Ta’lim jarayonida o‘quvchiga asar
gahramoniga mustagqil ravishda tavsif berish ishonib topshirib qo‘yilsa, ya’ni o‘gituvchi uni yo‘naltirib
turmasa, ba’zan noto‘g’ri baholarini tuzatib bormasa, ma’naviy boyishda sustkashlikka yo‘l qo“yiladi.

Muhokamalar va natijalar. Asar qahramonlarining fazilatlarini o‘rganish ularning xatti-
harakatlariga o‘quvchi beradigan tavsifdan iborat bo‘lishi ayon haqgigat bo‘lsa-da, tavsifiy so‘zlarni topib
baho berishni uddalash nihoyatda qiyin, chunki yoshlar ayni shu so‘zlarni juda oz biladilar, binobarin, bir
qator fazilatlarni atashda ojizlik qgiladilar. So‘z-tushuncha bilan atalmagan fazilat tasavvur sifatida yodda
golib, quvchining hayotdan saboq olishiga yordam bersa-da, uning asar gahramoniga beradigan tavsifidan
chetga qolaveradi. Bu o°‘rinda o‘qituvchining tegishli so‘zlarni ma’lum qilish yo‘li bilan yordam ko ‘rsatishi
muhim sanaladi.

“O‘tmish asarlari o‘quvchilar uchun tushunarli va ularning sevimli kitoblariga aylanishi uchun
bugungi kunda o‘quvchilarga tushunarli va yaqin “tayanch” muammolar, his-tuyg’ularni topib, ko‘rsatib
berish kerak” [2]. Darhaqiqat, yoshlarning quvonchi-yu tashvishlari, gayg’ulari-yu umidlariga tutash
keladigan dolzarb muammolar ko‘tarilgan asarlar ular ongida yuksak hayotiy prinsiplarning tiniglashuviga
yordam bera oladi.

H.Karimov akademik D.S.Lixachevning quyidagi fikrini o‘rinli keltiradi: “...davr insonni chetlab,
hech narsa yarata olmaydi. Davr inson va uning maqsadi orqali ta’sir omiliga aylanadi. Bunda u har kimga
har xil ta’sir etadi” [3]. Boshqacha aytganda, har bir asar keng kitobxonlar ommasini nazarda tutib
yozilsada, uni to‘g’ri tushunish, muallif fikrlarini qabul qilish-qilmaslik, estetik ta’sirlanish xususiylik kasb
etadi [4].

Badiiy asarlarda san’atkor inson ruhiyatining yangi qirralarini ochadi, ‘“kashf etadi”, boshqacha
aytganda, yangilik yaratadi. Bu yangiliklarning asosiy qismi muayyan millatning olamni ko‘rish va his
etishi bilan ham chambarchas bog’liqdir. “Milliy mavqe (pozitsiya) har bir millatning axloqiy-estetik
an’analari bilan belgilanadi. Asosan ayni shu an’analar har bir shaxsning kitobxonlik didi, uning hayotni
obrazli idrok etish tizimi, o‘zga adabiyotga beradigan bahosini shakllantiradi” [5]. Demak, badiiy adabiyot
namunalari bilan tanishish zamirida shu adabiyotga ega bo‘lgan xalqning milliy an’analari, qadriyatlari,
badiiy-estetik olami bilan ham tanishish demakdir.

Badiiy asar o‘quvchi ongiga va qalbiga beradigan ozig’i bilan, dunyo haqidagi bilimlarini boyitishi,
ma’naviy dunyosini kengaytirishi, go‘zallik tuyg’usini o‘tkirlashtirishi, hislarini tarbiyalashi bilan
gimmatlidir. Yoshlarni badiiy asar gahramonlariga tanqidiy baho berishga o‘rgatadigan darslar an’anaviy
darslardan tubdan farq qiladi. Bunday darslarda o‘quvchilar o‘qituvchining aytganlarini bajaradigan
obyektlikdan dars jarayonida faol harakatlanuvchi subyektlarga aylanadilar. Ular oldilariga qo‘yilgan
murakkab masala, savol, topshiriglar ustida o‘ylanadilar, izlanadilar, qayta-qayta badily matnga murojaat
qiladilar, bir-birlari bilan fikr almashadilar, badiiy asar va undagi obrazlarni har xil rakurslarda tahlilga
tortadilar. Bu jarayonda o‘z-o°‘zidan o‘quvchida badiiy matnga nisbatan ijodiy munosabat shakllanadi: uni
gahramonning shaxsi, xatti-harkatlarini taftish qilishga undaydi.

“Adabiyot darslarining tarkibi, uning o‘quvchilarga axloqiy-estetik ta’siri, vujudga keltiriladigan
muammoli vaziyatlar mohiyati, rivojlantiruvchi ta’lim tizimida mazkur mashg’ulotlarning tutgan o‘rni,
0°ziga xo0s xususiyatlari, ijodiy va hissiy xarakter kasb etishi, o‘quvchilarni mustaqil va tanqidiy fikrlashga
undashi, o‘quv predmetlarini integratsiyalash imkoniyati, dars shakllarining o‘ziga xosligi bilan alohida
ahamiyat kasb etadi” [6].

Xulosa. O‘quvchilarni badiiy asar qahramonlarini baholashga o‘rgatuvchi adabiyot darslarining turli
tiplari va ko‘rinishlari mavjud. Darsning alohida usullari maktab amaliyotida namoyon bo‘ladi. Bunday
darslar o‘qituvchilarning amaliy faoliyatida alohida o‘rin egallaydi. O‘quvchilarni badily asar
qahramonlarini tavsiflashga o‘rgatadigan darslar o‘z magsadiga ko‘ra o‘quvchilarning tanqidiy hamda
estetik tafakkurlari, badiiy his-tuyg’ulari, badiiy asarni idrok etish ko‘nikmalari, obrazli tafakkurlarini
o‘stirish, ular ongini timsollar yordamida boyitish, axloqiy, estetik, ijtimoiy-siyosiy, huquqiy, ma’naviy
tarbiyalash, o‘qishga ijobiy munosabat uyg’otish, badiiy asar va san’at namunalari bilan muntazam
mulogqot qilishga ehtiyoj hosil qgilish, badiiy asarlarni mustaqil tahlil gilish, ularni baholay olish, qiziqarli
badiiy asarlarni mustaqil izlab topish ko‘nikmalarini shakllantirishga xizmat giladi.

